
Врз основа на член 70 од Статутот на Општина  Битола (,, Службен гласник на 

Општина Битола бр.10/05, 17/08, 08/19, 14/20, 19/20 и 5/21) Советот на Општината Битола, 

на  вонредната седница одржана на ден 23.12.2024 година, донесе 

 

П Р О Г Р А М А 

за субвенционирање на јавните комунални претпријатија основани од Општина Битола за 

2025 година 

 
 

Во Буџетот на  Општина Битола за 2025 година, предвидени се средства за 

субвенционирање на Годишните планови за работа и Годишните инвестициони програми 

на јавните претпријатија. 

За субвенционирање на Годишните  планови за работа  на  

 

• МЈП – Пелалинк - Битола  

• ЈП – Пазари - Битола  

 

 

За користење на планираните субвенции во Програмата за субвенционирање на 

Јавните Комунални Претпријатија основани од општината, потребно е покрај Барањето 

за исплата да се достави потребна документација од која ќе се констатира обемот на  

извршените активности од Годишниот план за работа . 

 

I.Субвенционирање на Годишниот план на MЈП Пелалинк 

 

За субвенционирање на Годишниот  план за работа за  2025 година на МЈП  Пелалинк 

се планираат  2.452.123,00 денари, кои средства се алоцирани во: 

-Програма Ј50- Јавен локален превоз на патници  планирани се средства во износ 

од 2.452.123,00 денари за субвенционирање на дел од трошоците за  МЈП Пелалинк на 

ставка 461130 Субвенции за јавни комунални претпријатија. 

Со планираните средства во износ од 2.452.123,00 денари алоцирани во потпрограмата 

Ј50- Јавен локален превоз ќе се субвенционираат следните активности: 

- субвенционирање на дел од тековно-оперативните расходи, 

- други тековни расходи  

 

МЈП ПЕЛАЛИНК Битола е претпријатие основано за заедничко организирање на 

линиски превоз на патници. Проблемите со превозот кои што се провлекуваат низ години се 



резултат на неисплатливост од вршењето на превоз на одреден број на линии заради мал 

број на ученици кои што се превезуваат на тие линии и големите трошоци за реализација.  

 Работата на претпријатието овозможува исполнување на законската обврска за 

бесплатен превоз на учениците во основното и средното образование, во Општина Битола, 

Општина Могила и Општина  Новаци, на оние линии за кои што не се склучуваат договори 

за превоз со други оператори.  

 За функционирање на превозот, покрај  финансиските средства обезбедени од блок 

дотациите од МОН, потребно е да се одобрат и субвенции од страна на Советите на  

општините .  

Субвенциите ќе ги покриваат административните трошоци , оперативните трошоци 

. Исто така треба да се надополни разликата во средствата обезбедени од блок дотациите од 

МОН и реалните трошоци за реализација на превозот. Голем удел за потребата од овие 

субвенции, има економската и енергетската криза, односно повеќекратното зголемување на 

цената на горивата. 

Планираните средства за субвенционирање се фиксни, а евентуалните измени би се 

усогласиле со Измени и дополнувања на Буџетот на Општината во  2025 година, со што и 

Годишниот план за работа  за 2025 година на MЈП Пелалинк би бил дополнително 

изменет и усогласен. 

По истекот на годината јавното претпријатие е должно до Советот на општината да достави 

Извештај за потрошените средства од претходната година. 

 

II.Субвенционирање на Годишниот план на ЈП ПАЗАРИ Битола 

 

За субвенционирање на Годишниот  план за работа за  2025 година на ЈП Пазари се 

планираат  2.000.000,00 денари, кои средства се алоцирани во: 

-Програма Ј80- Други комунални услуги  планирани се средства во износ од 

2.000.000,00 денари за субвенционирање на дел од трошоците за  ЈП Пазари, на ставка 

461130 Субвенции за јавни комунални претпријатија. 

Со планираните средства во износ од 2.000.000,00 денари алоцирани во потпрограмата 

Ј80- Други комунални услуги ќе се субвенционираат следните активности: 

- субвенционирање на дел од тековно-оперативните расходи, 

- други тековни расходи  

 

 

Планираните средства за субвенционирање се фиксни, а евентуалните измени би се 

усогласиле со Измени и дополнувања на Буџетот на Општината во  2025 година, со што и 



Годишниот план за работа  за 2025 година на ЈП Пазари  би бил дополнително изменет и 

усогласен. 

По истекот на годината јавното претпријатие е должно до Советот на општината да 

достави Извештај за потрошените средства од претходната година. 

 
Програмата влегува во сила со објавувањето во „Службен гласник на Општината 

Битола“. 

 

 

 

 

Бр.09-158/7                                                                                    ПРЕТСЕДАТЕЛ 

23.12.2024 год.                                                              на Советот на Општината Битола 

Б и т о л а                                                                                  Габриела Илиевска 

 

 
 


